
Pop rumantsch e top
■ (anr/grc) La cumpilaziun da «12 Top
Pop Rumantsch» sin in disc cumpact
è il venderdi passa vegni preschentà
e battegià a Cuira. I sa tracta d’ina
rimnada da las chanzuns lantschadas
ils ultims dus onns e mez dal Radio
Rumantsch. Il Radio Rumantsch – in-
cumbensà da promover la lingua ru-
mantscha – saja confruntà cun il fatg da
na pudair concurrenzar la gronda lavi-
na da musica pop internaziunala cun
songs equivalents chantads per ru-
mantsch, èsi vegni fatg a savair il ven-
derdi passà. La scena indigena saja me-
mia flaivla per furnir constantamain

material sonor da qualitad, è vegnì
communitga quella saira.

Pertge na betg in
mund da pop rumantsch?

A Gioni Fry ed a Manfred Zazzi dal stu-
dio Apart daTuritg è vegnida l’idea da rea-
lisar in tal portatun. Concretamain ha il
Radio Rumantsch dà l’incumbensa ad in
studio professiunal da producir regular-
main in toc pop-song rumantsch. Quel
vegn alur mintgamai inserì en il program
quotidian ed ultra da quai plazzà sin
l’atgna pagina d’internet. Interpretas ed
interprets vegnan rimnads or dal vast stga-

zi da vuschs rumantschas, be las melodias
che curseschan e giran tras las undas dal
radio quotidian èn la metoda da promo-
ver novas vuschs forsa anc betga scuvridas.

L’emprim Top Pop Rumantsch è vegni
lantschà il matg 2005 cun il «Sorry baby»
da Susanna Sabbadini, in song che ha fatg
furori. Dus onns e mez pli tard è Top Pop
Rumantsch arrivà a sia 12avla produc-
ziun, numnadamain è dacurt cumparì
quest disc cumpact cun 12 chanzuns ed
ultra da quellas er dus tocs bonus naschids
ordvart da la seria – il disc cumpact che
segna la cronologia da dus onns scena ru-
mantscha.

■

Novs inschigniers pil Grischun
(sm) Diesch giuvens Grischuns han ter-
minau il studi d’inschignier alla Scola
aulta tecnica Buchs cun success. Da-
cuort han els retschiert il diplom. Ils novs

inschigniers ein: Tino Bieler da Panaduz,
Curdin Darms da Falera, Flurin Derungs
da Panaduz, Andri Heeb da Cinuos-chel,
Alexander Kögel da Cuera, Raphael Möhr

da Maiavilla, Thomas Nadig da Fläsch,
Roman Gander da Sevgein-Pardisla, Flu-
rin Kunfermann da Preaz e Roman Rieder
da Zezras.

■

PUNTS datti exclusivamein en l’abu-
nament (abunar sur www.punts.ch) u
che vus las pudais retrair cun in e-mail a
punts@rumantsch.ch ubain tar Silvana
Derungs, 7115 Surcasti.

Christoph Blocher el center,
ein tuts stai spanegiai la mesjamna sco
era la gievgia. Sin quella via admettel jeu
ina cordiala gratulaziun alla nova cusse-
gliera federala grischuna Eveline Wid-
mer-Schlumpf. L’assamblea federala ha
demussau ch’ella sappi differenziar da-
vart la polemica e la histeria entuorn la
persuna da Christoph Blocher. Grazia al-
la nova fracziun da miez, che cuntegn las
partidas dalla pcd, pep e dalla Partida
verd-liberala, ha demussau ch’ella ei ha-
bla dad agir e reagir, ed aschia prender la
decisiun enta maun! Ei ha dau a mi per-
sunalmein ina gronda satisfacziun che la
gronda part dalla fracziun ei suandada al-
la proposta da sustener Eveline Widmer-
Schlumpf. Jeu sundel satisfatgs dad ha-
ver ina cussegliera federala grischuna,
cumpetenta e cun gronda experientscha
ell’executiva en quella posiziun. Il placat
dallas nuorsas neras ei s’avanzaus ad ina
illustraziun dall’atgna realitad: Las nuor-
sas neras vegnan buc acceptadas en in
gremi che tralai ils principis da collegia-
litad, democratics e dalla concordanza da
democrazia. Sil pli tard suenter siu plaid

final dalla gievgia ha Christoph Blocher
demussau ch’igl ei stau nuot auter che
endretg, da buca reeleger sia persuna per
in’ulteriura perioda. Negin respect en-
viers la nova cussegliera federala ed avon
l’entira assamblea federala. En quei senn
saiel jeu mo admirar la nova cussegliera
federala, che ha buca laschau suttamet-
ter alla pressiun immensa e giavischel ad
ella bia satisfacziun, forza e plascher en
sia nova posiziun. Per nus dil Grischun e
per igl avegnir da nossa tiara e nossa re-
giun segir in di legreivel!

Simon Casutt, Partida verd-liberala, Falera

In di historic
per las dunnas

La pcd Dunnas Grischun gratulescha
cordialmeina alla reelecziun da lur cusse-
gliera federala Doris Leuthard sco era al-
la nova canceliera federala Corina Casa-
nova.

Ei fa grond plascher alla pcd Dun-
nas Grischun ch’ina Grischuna e dun-
na dalla pcd daventa la nova cancelie-
ra. Sco vicecanceliera actuala ha Cori-
na Casanova las experientschas neces-
sarias per quei uffeci. Ell’enconuscha
ils process ed il sistem da lavur dil cus-
segl federal, dil parlament e dils depar-
taments. Corina Casanova ha passen-
tau sia giuventetgna en Surselva ed
ell’Engiadina Bassa e discuora sper dus
idioms romontschs era tut ils auters
lungatgs naziunals. La pcd Dunnas
Grischun ei perschuadida ch’il parla-
ment ha eligiu cun Corina Casanova
ina persunalitad ordvart cumpetenta
per quest uffeci.

Cun la nova cussegliera federala Eve-
line Widmer-Schlumpf che porta cun ella
ina grond’experientscha politica consista
il cussegl federal naven digl emprem da
schaner 2008 da treis dunnas. La pcd
Dunnas Grischun gratulescha alla nova
cussegliera guvernativa grischuna e gia-
vischa ad ella bia success e gronda cun-
tentientscha en siu uffezi.

Pcd Dunnas Grischun

■

Reglas da giug
La pagina dallas «opiniuns» ei ina plattafor-
ma d’opiniuns per lecturas e lecturs davart
temas d’interess general. Pli cuorta che l’opi-
niun ei e pli gronda che la schanza ei ch’ella
vegni era publicada. Contribuziuns anonimas
ni multiplicadas e contribuziuns cun cuntegn
diffamont vegnan buca publicadas; tut tenor
damonda la redacziun dalla cunterpartida
ina posiziun. Las contribuziuns vegnan adina
publicadas cul num entir. La redacziun deci-
da davart la tscharna e schebein la contribu-
ziun sto vegnir scursanida ni buc; la redac-
ziun meina negina correspondenza e fa ne-
gins telefons. Brevs da lecturs che serefere-
schan sin ina contribuziun cumparida en La
Quotidiana ston menziunar il tetel ed il datum
da cumpariziun da quella contribuziun.Ils absolvents dalla Scola aulta da tecnica da Buchs. Da seniester: Thomas Nadig, Roman Gander, Raphael Möhr, Flurin Derungs, Ro-

man Rieder, Tino Bieler, Flurin Kunfermann, Andri Heeb, Curdin Darms ed Alexander Kögel. MAD

Las musicistas,
chantaduras, ils
musicists e chan-
tadurs dal disc
cumpact Top Pop
Rumantsch han sa
preschentà sin tri-
buna en la sala
Walpen.

FOTOS G. R. CANTIENI

Preschentaziùn
live «Muond in
mai».

